
Мультимедиа воситалари ёрдамида шахсга йўналтирилган таълимни амалга 

ошириш жараёни замонавий, кўптармоқли, предметга йўналтирилган 

мультимедиали ўқув воситаларини ишлаб чиқишни ҳамда фойдаланишни талаб 

этади. Уларнинг таркибига кенг маълумотлар базаси, таълим йўналиши бўйича 

билимлар базаси, сунъий интеллект тизимлари, эксперт-ўргатувчи тизимлар, 

ўрганилаётган жараён ва ҳодисаларнинг математик моделини яратиш имконияти 

бўлган лаборатория амалиётлари киради. 

Таълим олувчиларнинг индивидуал хусусиятларини ҳисобга олиш ва 

уларнинг манфаатдорлигини (мотивациясини) оширишга кўмаклашиш 

имкониятларига кўра, шунингдек, ҳар хил турдаги мультимедиали ўқув 

ахборотларининг уйғунлашуви, интерфаоллик, мослашувчанлик сифатларига кўра 

мультимедиа фойдали ва маҳсулдор таълим технологияси ҳисобланади. 

Интерфаолликнинг таъминланиши ахборотларни тақдим этишнинг бошқа 

воситалари билан таққослаганда рақамли мультимедианинг муҳим ютуқларидан 

ҳисобланади. Интерфаоллик таълим олувчининг эҳтиёжларига мос равишда 

тегишли ахборотларни тақдим этишни назарда тутади. Интерфаоллик маълум бир 

даражада ахборотларни тақдим этишни бошқариш имконини беради: масалан, 

таълим олувчилар дастурда белгиланган созловларни индивидуал тарзда 

ўзгартириши, натижаларини ўрганиши, фойдаланувчининг муайян хоҳиши 

ҳақидаги дастур сўровига жавоб бериши, материалларни тақдим этиш тезлигини 

ҳамда такрорлашлар сонини белгилаши мумкин. 

Мультимедиа воситалари ҳар хил таълим йўналишлари уйғунлигида 

қўлланилиши ва таълим олиш ҳамда билимларни қабул қилишнинг турли руҳий 

ва ёшга доир ҳусусиятларига эга бўлган шахслар томонидан фойдаланилиши 

мумкин: айрим таълим олувчилар бевосита ўқиш орқали, баъзилари эса эшитиб 

идрок этиш, бошқалари эса (видеофильмларни) кўриш орқали таълим олишни ва 

билимларни ўзлаштиришни хуш кўрадилар. 

Интерфаол мультимедиа технологиялари академик эҳтиёжга эга бўлган 

таълим олувчига ноанъанавий қулайлик яратади. Хусусан, эшитиш сезгисида 

дефекти бор таълим олувчиларда фонологик малакалар ва ўқиш малакалари 

ўсишига, шунингдек, уларнинг ахборотларни визуал ўзлаштиришларини 

таъминлайди. Нутқи ва жисмоний имконияти чекланганларда эса воситалардан 

уларнинг индивидуал эҳтиёжларидан келиб чиқиб фойдаланишга имкон беради. 

Мультимедиа воситалари таълим беришнинг самарали ва истиқболли қуроли 

(инструментлари) бўлиб, у ўқитувчига анъанавий маълумотлар манбаидан кўра 

кенг кўламдаги маълумотлар массивини тақдим этиш; кўргазмали ва уйғунлашган 

ҳолда нафақат матн, графиклар, схемалар, балки овоз, анимациялар, видео ва 

бошқалардан фойдаланиш; ахборот турларини таълим олувчиларнинг қабул 

қилиш (идрок этиш) даражаси ва мантиқий ўрганишига мос равишда кетма-

кетликда танлаб олиш имкониятини туғдиради. 

Бўлажак педагогларни тайёрлайдиган олий ўқув юртларида, талабаларга 

замонавий компьютер ва алоқа воситаларидан фойдаланиб, мураккаб вазиятларда 

тезкорлик билан бир қарорга келиш, ахборотни қидириш, уни олиш, 

коммуникатив билимларини ва бошқа шу каби қобилиятларини ошириш учун, энг 

қулай технологик имкониятлари бўлган шарт-шароитлар яратиб бериши керак. 

Гап, талабаларни у ёки бу фанларда уларнинг индувидуал имкониятларини, 

талабларини ва уларнинг олдида турган муаммоларни биргаликда мунозара, 

лойиҳалаш ҳамда олинган натижаларни танқидий таҳлил қилиш орқали, 

ностандарт ечимларни топиш кабиларни ишлаб чиқишга ёндашиш устида 

кетаяпти. 

Келажак педагогларини тайёрлайдиган олий ўқув юртларида, жуда муҳим 

анъанавий аудитория шаклидаги иш олиб бориш вазияти ҳам янги мазмун билан 

бойитилади, чунки ахборот ва коммуникация технологияларни қўллаш 

натижасида тежалган вақт, педагогларда таълим бераётган ўқитувчиларининг 

мутахассислик малакаларини янада ошириш учун жуда зарур бўлган шахсий 

мулоқотлари учун қолади. 
 

O`QUVCHI YOSHLARDA SOG’LOM TURMUSH TARZINI 

SHAKLLANTIRISH KONSEPTSIYASI 
Hafizov Shahriyor 

Buxoro tuman xalq ta’limi bo’limi 

 amaliy fanlar metodisti 
 

Jamiyatamizda ro`y berayotgan o`zgarishlar jarayonvda mustaqil fikr egasi bo`lgan, 

ma`lum hayotiy maqsad asosida faoliyat olib boradigan, sog’lom turmush tarzi asoslari  

talablarga og’ishmay rioya qiladigan shaxsni tarbiyalab voyaga etkazish o`ta muhim 

vazifa sifatida kun tartibidan alohida o`rin oldi. O`zbek modeli deya  e’tirof etilgan 

uzluksiz ta`lim tizimi dorasida amalga oshirilayotgan 

zamonaviy ta`lim-tarbiya konsepsiyasi mazmunida o`quvchi shaxsining har tomonlama 

uyg’un rivoj topishi, shuningdek, mustahkam. qat’iy harakter va iroda egasi, jismonan 

hamda ruhan tetik o`quvchi yoosharni kamolga etkazish nazarda tutilgan. O`zbekiston  

Respubliasi mustaqillikka erishgach bozor iqtisodiyotiga o`tish, erkin, demokratik 

jamiyat qurish, jamiyat ma`naviyatini yangalash, davlat va ijtimoiy kurilish sohalarida 

yuqori natijalarga erishishda sog’lom turmush tarzini targ’ib qilish, hozirgi yosh 

avlodning, qolaversa, butun millatning sog’ligini asrash muhim masala hisoblanadi. 

Sog’lom turmush tarzini targ’ib qilish har- xil yo`nalishlarda olib borilishi lozim. Bu, 

bir tomondan, talabalarga sog’lom turmushga oid ma`lum tibbiy va gigienik bilimlarni 

berishga, ularda sog’lom turmush tarzining organizm rivojiga qanday ta`sir etishi 

